CONCELLO DE
CAMBRE

R.E.L. 01150177

SESION ORDINARIA CONXUNTA DO DIA 19 DE SETEMBRO DE 2019

COMISION INFORMATIVA DE PRESIDENCIA, ECONOMIA, FACENDA, RECURSOS HUMANOS E DESENVOLVEMENTO
SOCIOECONOMICO

Preguntas do PP

12 e 22 Lee as preguntas dona Marta Maria Vazquez Golpe.

12 A través do seu propio muro de Facebook o noso concello afirmou neste ultimo mes que Cambre reforzara
a sua aposta formativa e organizara unha terceira edicion do obradoiro Proxedis, pofiendo igualmente en
marcha o obradoiro Proweb.

Ante a gran confusion xerada pola dita noticia entre os nosos vecifios e os dos municipios limitrofes, dende o
Grupo Municipal Popular preguntase ao concelleiro competente na materia con que fondos orzamentarios
conta o noso concello para financiar tales proxectos, ou, no seu caso, se estes son financiados por outra
administracion distinta, que administracion € a que financia ambos proxectos e, polo tanto, da que parte a
iniciativa da sua realizacion.

22 Respecto dos programas formativos anteriormente referidos, dende o Grupo Municipal Popular preguntase
ao concelleiro competente cal é a contia das subvencions ou axudas que o noso concello vai recibir para a
sUa realizacion e cal a achega do noso concello aos mencionados obradoiros.

Don Diego Alcantarilla Rei, concelleiro delegado da Area de Desenvolvemento Socioeconémico, contesta que
dende o Concello de Cambre tiveron a iniciativa de elaborar un proxecto para fomentar o emprego e dar
formacion en ocupacions que consideran son xeradoras de emprego no municipio, como atencion sanitaria a
persoas dependentes, ou novas tecnoloxias.

Explica que o proxecto de novas tecnoloxias € un, non dous, e presentouse o 31 de maio de 2019 na
convocatoria de subvencidéns da Xunta de Galicia. E a Xunta a que subvenciona os obradoiros, pero é o
Concello de Cambre o responsable da iniciativa, creacién e desenvolvemento deses proxectos.

Conclue dicindo que o orzamento total do proxecto € de 372.466 euros, dos cales o Concello de Cambre
achegaria 6.000 euros e a Xunta de Galicia 366.466 euros.

Dona Marta Maria Vazquez Golpe manifesta que, entén, a iniciativa € do concello e o financiamento da Xunta
de Galicia.

3?2 Lee a pregunta don Juan Maria Abalo Castex.

A vista da recente formaciéon de goberno municipal e a distribucion das distintas areas, dende o Grupo
Municipal Popular preguntase a concelleira de Desenvolvemento Asociativo cales son as suas competencias
directas e/ou delegadas, e medios materiais e humanos cos que conta, asi como o orzamento previsto para a
sua concelleria.

Dona Maria Carmen Pan Matos, concelleira con delegacion especial do servizo de Desenvolvemento
Asociativo, da lectura ao texto que vai figurar na paxina web municipal, e que consta do seguinte teor literal:

“A concelleria de Desenvolvemento Asociativo esta englobada dentro da concelleria de Presidencia, e ten como
obxectivo primordial articular e incrementar a participacion das diferentes entidades e asociacions de Cambre na
vida colectiva do municipio. Desde esta concelleria apéstase por involucrar a todas estas entidades e
organismos no dia a dia do Concello de Cambre.

Baixo esta premisa, a concelleria de Desenvolvemento Asociativo Iévanse a cabo os seguintes labores:

- Promocién de recursos e ferramentas para a posta en marcha de iniciativas e/ou proxectos que favorezan o
desenvolvemento asociativo.

- Actuacions de informacién, asesoramento e colaboracion coas asociaciéns de colectivos do municipio.

- Mantemento dos espazos municipais e dotacion de equipamento técnicos, asi como a posta en marcha de
novas instalacions.

- Posta en marcha de programas de dinamizacién social dirixidos a incrementar o asociacionismo.

- Canalizacién e xestion de peticions, queixas, suxestions e informacions de colectivos e asociacions
formuladas a servicios e/ou departamentos municipais.

- Xestion do uso de locais polas asociacions vecifiais e pola cidadania.”

En canto ao orzamento deste ano 2019, di que é o que consta este ano, mentres que o do ano 2020 esta en
elaboracion nestes momentos. No que se refire ao persoal co que conta, esta o persoal de Cultura e, de ser
necesario, o resto do persoal do concello.

Don Juan Maria Abalo Castex solicita aclaracién sobre o tema do orzamento, e a concelleira dille que neste
momento non o sabe, xa que pensaba que esta pregunta era para o pleno e non puido comprobalo, pero que
lle contestara a ese punto por escrito.

COMISION INFORMATIVA DE URBANISMO, OBRAS, SERVIZOS, SEGURIDADE CIDADA, EDUCACION, MOBILIDADE,
MEDIO AMBIENTE E SANIDADE

Rogos do PP

1° Lee o rogo don Juan Maria Abalo Castex.

Son numerosas as ocasions nas que dende este grupo municipal témonos interesado, a requirimento dos
nosos vecifos, polo estado do pavimento das nosas ruas, beirarrias ou camifios publicos. Nesta ocasion,
vecifios do Temple preséntannos as suas queixas sobre o estado no que se atopa o pavimento do Paseo dos
Templarios, no que tal e como se observa nas fotografias que se achegan, advirtese a rotura de lousas,
ausencia destas, afundimento do pavimento, etc., co evidente risco para os viandantes.

De ai que dende o Grupo Municipal Popular se interese do concelleiro competente se resolvan os problemas
advertidos a maior brevidade posible.

Don Juan Gonzalez Leirds, concelleiro delegado da Area de Urbanismo e Obras, acepta o rogo, e engade
que o primeiro que tefien que decidir é se van rehabilitar ou se van reordenar todo ese ambito.

Don Juan Maria Abalo Castex sinala que algunhas das actuacions non poden agardar, hai que facelas xa.

Don Juan Gonzalez Leirds contesta que si, que 0 que € necesario vaise reparar xa, pero a longo prazo hai
que ver cal é a mellor solucion.

2° Lee o rogo dona Maria Jesus Gonzalez Roel.

Asi mesmo, son numerosas as queixas transmitidas polos nosos vecinos respecto do estado no que se
atopan tanto os contedores de lixo como a contorna onde estes se atopan.

Tal e como se pode apreciar na fotografia que se achega, referida ao Paseo dos Templarios, nin a limpeza do
lugar nin o estado do contorna € o desexable. De ai que dende o Grupo Municipal Popular se requira ao
equipo de goberno que se adopten as medidas necesarias para resolver os problemas advertidos a maior
brevidade posible.

Dona Elisa Pestonit Barreiros, concelleira delegada de Servizos e Seguridade Cidada, recolle o rogo, e
informa de que xa pasaron o aviso, tanto ao Consorcio polo que se refire aos contedores, como a empresa
“Orto, Parques y Jardines”, para que pasen a limpar a zona.

3° Lee o rogo don Juan Maria Abalo Castex.

Varias foron as ocasiéns nas que este Grupo Municipal Popular se ten interesado, tanto en comisions
informativas como en sede plenaria, pola loita contra a avespa asiatica ou velutina.

Nesta ocasion foron vecifios e transeuntes da Pena da Nosa Sefora os que nos advirten do perigo existente
como consecuencia da presenza, en torno aos numeros 2 e 4, dun nifio desta clase de avespas colgado
dunha arbore. Nifio cuxo diametro vai aumentado ata acadar dimensiéns ben visibles, tal e como se advirte
nas fotografias que se achegan.

De ai que, dende o Grupo Municipal Popular, se interese do equipo de goberno que se adopten as medidas
oportunas para retirar o dito nifio de avespa asiatica a maior brevidade posible.

Dona Elisa Pestonit Barreiros, concelleira delegada da Area de Servizos e Seguridade Cidada, explica que
Proteccion Civil xa tifia cofiecemento desta situacion, porque recibiran varias chamadas, pero di que o
problema € que o nifio esta moi alto e non é posible acceder a el cos medios municipais, por iso trasladaron a
situacion ao 012.

Preguntas do PP

12 Lee a pregunta dona Maria Jesus Gonzalez Roel.

Vecifios e usuarios do Paseo Maritimo do Temple advirtennos de que dende hai dias atdpase colocado un
cono de sinalizacion de perigo no dito paseo, a altura da urbanizacién “El Pinar de la Reina”, tal e como se
advirte nas fotografias que se achegan.

De ai que, dende o Grupo Municipal Popular, se pregunte polo motivo da colocacion do dito cono e a data na
que tras resolver o problema advertido se prevé a sua retirada.

Dona Elisa Pestonit Barreiros, concelleira delegada da Area de Servizos e Seguridade Cidada, contesta que a
situacién cambiou, e cambiou para peor. Explica que no veran detectaron que as lousas levantaban e non
repisaban. Tratase dunha obra de Demarcacion de Costas que cre que finalizou no ano 2005. A brigada foi
ver ese punto e unha zona mais adiante que estaba bastante mal, e despois de arranxalo colocaron uns
conos para que ninguén pisara nese lugar.

Continua explicando que a situacién foi a peor porque tiveron que levantar as lousas e descubriron unhas
arquetas de pluviais que quedaran tapadas coa obra do paseo e das cales o concello descofiecia a sua
existencia. Por iso tiveron que pofier un valo, porque hai que facer unha obra bastante mais grande, levantar
todo, recrecer as arquetas, tapar e repisar. E unha obra mais complicada.

Reitera que foi unha obra da Demarcacion de Costas e o concello descofiecia a situacién das arquetas. Iso
foi o que lle explicaron os técnicos.

Don Juan Maria Abalo Castex manifesta que neste mesmo momento estanlle remitindo fotos de como esta a
zona e pregunta polo valo.

Dona Elisa Pestonit Barreiros explica que instalaron o valo tal e como esta, precisamente a peticion dos
maiores que adoitan reunirse nesa zona, que pediron por favor que non lles cortaran o paso. Os técnicos
municipais comprobaron a situacion e determinaron que hai sitio para pasar sen que haxa perigo.

Don Juan Maria Abalo Castex manifesta que precisamente iso € o que piden, que non haxa perigo.
22 | ee a pregunta don Juan Maria Abalo Castex.

O pasado 13 de agosto, o director xeral de Emerxencias e Interior da Xunta de Galicia asinou a resolucién
pola que se resolvia a adxudicacién, en réxime de concorrencia competitiva, de equipamentos de
emerxencias outorgadas, entre outros, a concellos de menos de 50.000 habitantes, cofinanciadas polo Fondo
Europeo de Desenvolvemento Rexional.

A través dela, concellos da nosa contorna, como Mifo, Culleredo ou Carral obtiveron a adxudicacion de
equipamento de emerxencia como tendas de campania, remolque de emerxencias ou vehiculos todo terreo
pick-up.

Sorprende que entre os beneficiarios das adxudicacions de equipamentos de emerxencias non se atope o
Concello de Cambre, como vemos si foron concellos da nosa contorna. De ai que dende o Grupo Municipal
Popular se pregunte ao concelleiro competente, cales foron os motivos para que Cambre non participara da
adxudicacion do equipamento de emerxencias referido ou se o foi, cales foron os motivos de non ter chegado
a ser beneficiario das ditas adxudicacions como si o foron outros concellos vecifios.

Dona Elisa Pestonit Barreiros, concelleira delegada da Area de Servizos e Seguridade Cidada, contesta que
este € un tema que levou a anterior concelleira responsable desa area, e segundo lle explicou o coordinador
de Proteccion Civil, Cambre xa dispon dos materiais que se subvencionaban, polo que se decidiu non
concorrer.

3?2 Lee a pregunta don Juan Maria Abalo Castex.

A vista dos problemas advertidos nos Ultimos meses nas obras que se estan realizando na Barcala e que xa
foron obxecto de interese en sesions anteriores polo noso grupo (como no pleno do mes de xullo), dende o
Grupo Municipal Popular preguntase ao concelleiro competente sobre as xestions realizadas e o estado no
que se atopan, a dia de hoxe, as obras que se estan levando a cabo na cambresa urbanizacion da Barcala.

Don Juan Gonzélez Leirés, concelleiro delegado da Area de Urbanismo e Obras contesta que a maza 4 xa
esta rematada, ao igual que as beirarrias na maza 3, a rua Rio Sil e os parques infantis, polo que o que falta
é rematar a Praza 1° de Maio.

Preguntas de EU-Son en Comun

12, 22 e 32. Lee as preguntas dona Maria Olga Santos Lopez.

En relacion coa reunién mantida polo Sr. alcalde o dia 3 de setembro con representantes vecinais das
comunidades de propietarios implicadas nas obras de remodelacion da praza 12 de Maio, da Barcala,
preguntamos:

12 Cales son os acordos adoptados polos vecifios e o alcalde na citada reunién?

22 Cal é o cronograma de prazos e coordinacion entre as duas empresas construtoras implicadas (Canarga e
Remifer) segundo reunién mantida o luns 16 de setembro entre ambas empresas?

32 Canarga vai realizar algunha obra adicional ou extra das que ten contratadas co Concello de Cambre, na
contorna da praza publica?

Don Juan Gonzélez Leirés, concelleiro delegado da Area de Urbanismo e Obras, explica que a primeira
conversacion cos vecinos foi para unificar criterios, porque como as direcciéns de obras eran distintas, habia
unha falta de entendemento sobre que parte da obra lle correspondia a cada un deles.

A todos os vecinos se lles explicou, cun informe técnico, que da impermeabilizaciéon para abaixo era o que lles
correspondia. Ao concello correspdndelle a baldosa e o morteiro que se bota para agarrar esa baldosa.

O problema que apareceu ai foi que, cando se puxeron a picar, atoparonse cunha capa de formigén para
recrecer as pendentes que estaba por debaixo da capa de impermeabilizacion, e coa cal non contaban os
vecifios. Explicbuselles que por onde estaba situada, correspondialles a eles e aclarouse esa cuestion. En
resumo tratouse o tema da coordinacion entre as direccions de obra.

En canto ao cronograma di que non llelo pode dar exactamente, pero o que esta claro € que primeiro vai a
impermeabilizacién e despois é cando pode traballar o concello. E certo que hai zonas nas que o concello
ainda non picou, pero esa foi unha decisidon que se tomou para evitar ter cortado o paso durante moito tempo.
Picarase segundo chegue alé a impermeabilizacion.

Explica que chamou por teléfono para informarse sobre cando vai estar feito o traballo de impermeabilizacion
e a contestacion foi que seguramente non se finalice totalmente ata mediados de decembro. Iso non quere
dicir que o concello non vaia facer nada ata enton, senén que iran facendo a beirarria segundo avance a
impermeabilizacién. Tamén lles preocupa moito o tema da choiva, polas posibles afeccidns que poida haber
cara abaixo, pero a prevision é esa.

En canto a obra do concello, calculan que se alongara 15 ou 20 dias sobre a dos vecifos, polo que ao final
estarian a mediados de xaneiro.

Por ultimo, respecto da pregunta de se Canarga vai facer obras adicionais, a resposta € que non. A empresa
non vai facer outra obra para o concello que a contratada, iso sen prexuizo dos aumentos propios da obra xa
contratada, que poden derivar dalgunha diferenza de mediciéons no proxecto ou similar.

Don Juan Maria Abalo Castex, do PP, solicita que concrete a resposta as duas cuestions que formulou
anteriormente o seu grupo, o tema das xestions realizadas e 0 estado da obra a dia de hoxe.

Don Juan Gonzalez Leirds contesta que a dia de hoxe estan coa impermeabilizacion. En canto as xestions
parece que parte da obra dos vecifios esta xa contratada, cre que xa chegaron a un acordo absoluto, s6 falta

asinar algun documento. En todo caso, dende o concello tamén estan en contacto coa empresa
impermeabilizadora, para intentar coordinar o tema, e segundo lles dixeron van seguir adiante e parece ser
que vai continuar a bo ritmo.

Conclue dicindo que esa é a informacion que tefen, sempre tendo en conta que tampouco se poden meter
demasiado porque non son os que contrataron esa parte.

Don Juan Maria Abalo Castex manifesta que, segundo as palabras de don Juan Gonzalez Leirds, as obras
estan medio paradas.

Don Juan Gonzalez Leirds responde que non, que iso non é o que el dixo, esa é unha interpretacion que fai o
concelleiro das suUas palabras e el permite explicacions, pero non interpretacions. Conclue que xa esta
contestada a pregunta.



